
KESIMPULAN

Secara keseluruhannya didapati Tasik Timah Tasoh menunjukkan ciri-ciri sebagai tasik eutrofik.
Tasik ini dipercayai mendapat bekalan nutrien samada dari punca semulajadi atau bukan semulajadi.
Status nutrien fosfat juga didapati menunjukkan perhubungan yang positif dengan klorofil a di mana
klorofil a boleh digunakan sebagai mewakili populasi alga. Bagi parameter kualiti air yang lain
menunjukkan nilai yang masih berada di bawah paras keselamatan kecuali paras oksigen terlarut pada
Stesen ST. Ini menunjukkan tanda-tanda bermulanya aktiviti pencemaran dalam sistem tasik dan
ditambah dengan nilai fosfat terlarut yang tinggi. Sementara itu nilai pH adalah sesuai untuk semua
stesen bagi kemandirian haiwan akuatik. Kajian alga menunjukkan keseluruharinya spesies yang
paling dominan adalah Aulacoseira dan Pediastrum. Kedua-dua spesies ini boleh dijumpai di semua
stesen tetapi letusan populasi hanya didapati pada musim panas.

